
Halltõs eʹtǩǩad reâuǥteʹmesvuõttlääʹjj, reâuǥteʹmesvuõttouddõõzzi teäggtõõzzâst 
uvddum lääʹjj da reâuǥteʹmesvuõttkäʹšnnlääʹjj kõskkpoddsaž muʹttem 

Eʹtǩǩõõzz täävtõssân lij nââneed reâuǥteʹmesvuõttstaan taarbšeei oummi tällõõzzlaž sââʹj koronavirusep-
idemia šõõddtem vaiʹǧǧes tällõsvueʹjjest.  

Tuâjjuʹvddi lie jouddâm šiõtteed tuåimmʼmõõžžâz, ko koronavirusepidemia lij šõõddtam kõõjjõõzz 
huânnʼnummuž. Halltõs eʹtǩǩad, što tuâjjlai piʹrǧǧummuž nââneet vueʹjjest, koʹst mäŋggaz lie jouddâm 
reâuǥteʹmmen leʹbe luämmõttum. 

Eʹtǩǩõõzzâst eʹtǩǩeet, što kõskkäiggsânji muuʹttet reâuǥteʹmesvuõttlääʹjj, reâuǥteʹmesvuõttouddõõzzi 
teäggtõõzzâst uvddum lääʹjj da reâuǥteʹmesvuõttkäʹšnnlääʹjj.   

Halltõõzz eʹtǩǩõõzzâst eʹtǩǩeet: 

 Reâuǥteʹmesvuõttstaan äʹlǧǧem oudldeei viiđ peeiʹv jiõččvasttõsääiʹj vääldčeš meädda. Tät kuõskči 
tiânâspeiʹvvtieʹǧǧ, vuâđđpeiʹvvtieʹǧǧ da reâuggmarkkântuärjjõõzz. Tuärjjõõzz täin peeiʹvin teäggteč́i 
riikk. 

 Päʹlǩǩvuäǯǯai reâuǥaståårram-määin vuäʹneʹčeš. Reâuǥaståårram-mäinn lij oudldõs reâuǥteʹmes-
vuõttpeiʹvvtieʹǧǧ vuäǯǯma. Päʹlǩǩvuäǯǯji reâuǥaståårram-mäinn leʹčči 13 kaʹlndarneäʹttled, ko tõt 
ååʹn lij 26 kaʹlndarneäʹttled. Põõrǥâsneeʹǩǩ ij-vuäʹmsteei piârniiʹǩǩin reâuǥaståårram-mäinn leʹčči 26 
kaʹlndarneäʹttled, ko tõt ååʹn lij 52 kaʹlndarneäʹttled. 

 Reâuǥteʹmesvuõttpeiʹvvteäʹǧǧ, koon määuʹset luämmâttmõõžž vuâđald, ij tiiudče reâuǥteʹmes-
vuõttpeiʹvvtieʹǧǧ jäänmõsmäʹhssemääiʹj. Muuttâs pueʹreʹči-i staan, jõs reâuǥteʹmesvuõtt peeštči 
kuuʹǩǩab ääiʹj. ”Vieʹltʼteʹmes rääʹjtemtuåimi tällõõzzlaž  da sosiaalʼlaž häiʹttvaaiktõõzzid lij vääžnai 
pâʹstted ǩieʹppeed veiddsõs kuånsttvaalljstõõǥǥin.  Tuâjjlai, kook lie jouddâm luämmõttum leʹbe 
reâuǥteʹmmen, tällõõzzlaž staan nââneet ååʹn vueʹssen halltõõzz vuõssmõs tuåimmobbvuõđ”, so-
siaal- da tiõrvâsvuõttminister Aino-Kaisa Pekonen ceälkk. 

Lääʹjj puäđče viõʹǩǩe samai sõõrǥab da leʹčče viõǥǥâst 6.7.2020 räjja.  Muttsid suåvldeʹčeš mââiǩiõʹtte 
16.3.2020 ääʹljeeʹl. 

Eʹtǩǩõs õhttan eeʹjj 2020 lââʹsstäällarvvlõseʹtǩǩõʹsse da lij jurddum, što eʹtǩǩõõzz ǩiõttʼtõõlât lââʹsstäällar-
vvlõseʹtǩǩõõzz õhttvuõđâst. 

Eʹtǩǩõõzz valmštõõllmõõžž paaldâst lie seʹlvtam reâuǥteʹmesvuõttstaan jeeʹres mää inai vueʹzzeld 
vueiʹttemvuõđ sojlvâʹtted ouddõõzzi mäʹhssem.  Seʹlvtemtuâjj juätkkai ǩirrsallaš tuâjjan.  

Lââʹssteâđ: Marjaana Maisonlahti, halltõsduumšeǩ 


